
UIT DIE KAJUIT 
‘n Paar weke gelede was ek bevoorreg om die jaarlikse simposium vir 
skoolhoofde by te woon.  Een van die sprekers was René Naylor, die vorige 
fisioterapeut van die Springbokke.  Haar praatjie het gehandel oor wat Rassie 
Erasmus reg gedoen het om die Springbokke in ‘n span te verander wat die hele 
land verenig het.  Een van die aspekte wat sy uitgelig het, is dat Rassie seker 
gemaak het dat daar nie plek was vir individuele ego’s nie.  Dit het beteken dat 
geen speler of afrigter geregtig (entitled) was tot spesiale behandeling nie.  Daar 
was ‘n denk (mindset) verandering vanaf wat ek kan kry na wat ek kan doen.  
Tweedens het hy die span laat verstaan dat daar gedeelde aanspreeklikheid 
geneem moes word.  Niemand is groter as die span nie en alles wat gedoen word 
draai om die span se doelwitte.  Derdens het hy seker gemaak dat hy elke spanlid 
se sterkpunte uitlig deur ‘n omgewing te skep waar elkeen homself kan wees.  In 
die laaste plek het hy ‘n omgewing van veerkragtigheid geskep deur aspekte soos 
innovasie en volharding as belangrike deugde te vestig.  Dit bring my by die 
waarde waarmee ons tans besig is, naamlik volharding.  In kort beteken dit dat jy 
in moeilike situasies moet kan aanpas deur veerkragtig te wees, nie net aan 
jouself te dink nie en om nooit op te gee op dit wat jy weet reg en belangrik is nie.  
En so het die Springbokke die afgelope naweek almal verkeerd bewys, deur 
aanpassings te maak en nie op te gee nie.  ‘n Les vir ons almal om te leer as mense 
jou wil afskryf.  Mooi naweek en sterkte vir volgende week. 
Dr. André Smith 
 

BELANGRIKE INLIGTING EN UITSLAE
 

1. Skoolklere 
Vanaf Maandag, 22 September skakel ons oor na somersdrag.  Indien die weer egter 
ongunstig is mag leerders  steeds vir die res van die kwartaal in wintersdrag skool toe 
kom.  Let wel:  Somer- en wintersdrag mag nie saam gedra word nie.  Daarmee saam 
versoek ons ouers om seker te maak dat leerders elke dag netjies en korrek geklee 
skool toe sal kom – ook wat betref die dra van bykomstighede bv. haarrekkies en -
linte.  Baie dankie vir almal se samewerking. 
 

2. Hokkie ligawenners 
Na afloop van die finale wedstryde wat die afgelope naweek plaasgevind het, is ons 
o/13A-seunshokkiespan vir die eerste keer in die geskiedenis as Eden-kampioene 
gekroon.  Dit is ‘n puik prestasie aangesien dit alle skole van Mosselbaai, Oudtshoorn, 
George, Knysna en Plettenbergbaai insluit.  Die o/13A-dogters het ongelukkig 0-1 teen 
Laerskool Outeniqua verloor.  Ons is baie trots op ons hokkiespanne en -afrigters wat 
puik gevaar het die seisoen.   
 
3.  Openbare vakansiedag – Woensdag, 24 September 
Let asb. daarop dat komende Woensdag, 24 September ‘n openbare vakansiedag, nl. 
Erfenisdag is (ook bekend as Nasionale Braaidag).  Daar sal dus geen skool op dié dag 
wees nie.  Die skool gaan wel normaal voort op Donderdag, 25 September. 

Idioom van die week 
 

 

‘n Eiertjie by te lê hê 
 

Altyd iets om by te sê hê.

2025 SKOOLKWARTALE 

3de: 22 Julie – 3 Oktober 

4de: 13 Oktober – 10 Desember  

“Feeling entitled is 
the opposite of 

feeling grateful.  
Gratitude opens the 

heart, entitlement 
closes it.”  

     Paul Gibbons 

             



4. Begrotingsvergadering  
Neem asb. kennis van ‘n uiters belangrike vergadering waartydens die begroting vir 
2026 bespreek en goedgekeur moet word.  Die vergadering vind op Dinsdag, 21 
Oktober 2025 om 17:30 – 18:00 in die skoolsaal plaas en vereis ‘n kworum.  Dit is dus 
baie belangrik dat ouers dit sal bywoon.  Die kennisgewing en opsomming van die 
begroting is reeds via D6 uitgestuur.  Boekstaaf asb. die datum nou al sodat u deel 
van die proses kan wees. 
 
5. Laerskool Park Nasorgsentrum 
Ons is baie opgewonde oor ons eie nasorgsentrum wat vanaf Januarie 2026 in 
werking tree.  U het seker al gesien dat bouwerk reeds goed aan die gang is.  Ouers 
kan nou hul kinders inskryf om deel te wees van die skool se nasorg vir 2026.  Koste 
beloop R900 per maand oor 10 maande.  Let wel: Nasorg is slegs vir leerders van 
Laerskool Park.  Inskrywingsvorms is by die skoolkantoor en op die webblad 
beskikbaar.  Sien die advertensie onderaan. 
 
6. Park 100 Redenaarsfees 
Ons heel eerste redenaarsfees het puik verloop en almal het dit baie geniet.  Ons 
leerders het baie goed gevaar.  Die volgende leerders het spesiale toekennings 
ontvang: 

• Gr 7: Mila Smit – Beste taalgebruik 

• Gr 6: Jana Kruger – Beste aanbieding en Lekkerste geluister 
  Christopher van Wyk – Beste taalgebruik 

• Gr 5: Ingrid Keyser – Beste aanbieding 
  Lizé Coetzee – Beste taalgebruik 
Baie geluk aan almal wat deelgeneem het. 
 
7. Sewes-rugby 
Baie geluk aan Miguel Prins, Leolin Mondo, Jordan Sydon en Ettiene Gouws wat in 
die finale SWD-span opgeneem is wat tydens die vakansie aan die nasionale 
laerskole toernooi te Bloemfontein gaan deelneem.  Ons skool het die meeste 
verteenwoordiging van enige skool in die SWD-streek.  
 
8. Damesoggend 
Alle dames word uitgenooi om hierdie spesiale geleentheid by te woon.  Dit vind op 
Saterdag, 27 September te Salt & Copper plaas met gassprekers Melinda Bam, 
Melissa Swart en Thia.  Ondersteun gerus hierdie geleentheid.  Daar is slegs enkele 
kaartjies beskikbaar. 
 
9. Buite aktiwiteite 
Karate: BG Oosthuyse het ‘n Tiger Kai-sertifikaat ontvang vir student van die maand 
vanaf sy karateklub.  Baie geluk! 
 
10. Personeelverjaardae 
Baie geluk aan die volgende personeel wat verjaar: 

• 22 September:  Monja le Roux 

• 25 September:  Marie du Plessis 
 
11. Skoolfonds 
Ouers moet asb. seker maak dat skoolfonds tot op datum betaal is.  Baie dankie aan 
al ons ouers wat getrou skoolfonds betaal.  Skoolfonds vir 2025 is as volg:  

• Graad R en RR:  R13 500  

• Graad 1 – 7:  R13 200 

Kontak ons: 
Kaapweg 49 Mosselbaai 

Posbus 96, Mosselbaai, 6500  

Tel: 044 691 1020/1              

Epos: navrae@lspark.co.za 

www.laerskoolpark.co.za 

 

VOLGENDE WEEK SE PROGRAM 
 

Ma, 22 Sept: Gr. 4-7 Toetsreeks: Wisk. 

Di, 23 Sept: Gr. 4-7 Toetsreeks: NW 

Wo, 24 Sept: Openbare vakansiedag 

(geen skool) 

Do, 25 Sept: Gr. 4-7 Toetsreeks: Aard. 

Vr, 26 Sept:  Gr. R rugby- en netbaldag 

                    AstroQuiz-toer (Sutherland) 

Sa, 27 Sept: Damesoggend 

    

 

BANKBESONDERHEDE 

Naam: Laerskool Park Skoolfonds 

Bank: First National Bank (FNB) 

Rekeningnommer: 62035 761 081 

Takkode: 210-314  

Verwysing: Kind se naam, van en 

graad of toelatingsnommer 

 

 

 

 

 

 

100% Parkies 



 

 

 



 



  



  


